
Na volta do ano 750,
cando se empren-
deu a articulación

política do reino de Galiza
tras a retirada dos musul-
máns cara ao sur, apenas
quedaba nada do desenvol-
vemento urbano alcanzado
nos tempos dos romanos,
que fundaran no noso te-
rritorio varias cidades;
de feito, como su-
bliña a historia-
dora coruñesa
Tania Galán Gó-
mez, foi precisa-
mente a partir
dese momento,
como conse-
cuencia de tres
factores princi-
pais, cando re-
xurde o fenóme-
no urbano en Ga-
liza.

Os anteditos fac-
tores, desenvolvi-
dos na súa obra
Xénese do espazo
urbano en Galiza
( To x o s o u t o s ,
2007), pola que re-
cibiu o I Premio
Historia Medieval
de Galiza 2006,
son: o Camiño de
Santiago, a coloni-
zación cisterciense
e o impulso da mo-
narquía.

Neste sentido, como
sinala a autora, o
descubrimento da
tumba do apóstolo
Santiago, non só de-
terminou a funda-
ción dunha nova ci-
dade, senón que o
establecemento dun-
ha ruta de peregrina-
ción cara a esa nova
vila, serviu como eixe
arredor do que se or-
ganizaron as vilas de
Sarria, Melide, Arzúa,
Palas de Rei e Porto-
marín. Así mesmo, es-
te novo dinamismo
urbano consolidouse
tralo restablecemento
das sés episcopais urba-
nas de Lugo, Tui, Ou-
rense e Mondoñedo ao
longo do século IX, que
se engadían á xa existen-
te de Iria.

Nos séculos posteriores,
coincidindo coa coloniza-
ción cisterciense de Galiza e
o apoxeo do señorío ecle-
siástico compostelán, acele-
rarase o proceso de urbani-

zación do territorio, que se
espallará a novas vilas, co-
mo Noia, Padrón, Ponteve-
dra, que analiza como o
prototipo da cidade medie-
val galega, e outras localida-
des que servían de contacto
entre as vilas do litoral e do
interior, como As Pontes
ou Vilalba.

Finalmente, seguindo a tese
que a autora propón neste
libro, na xénese das vilas
galegas xogou un papel de-
terminante a monarquía,
sobre todo no desenvolve-
mento das vilas de Riba-
deo, Viveiro, A Coruña,
Caldas ou Baiona, que go-
zaron dunha maior auto-
nomía política.

Estamos, xa que logo, dian-
te dun traballo baseado
nunha ollada de múltiples
enfoques que vén conti-
nuar unha liña de investi-
gación, aberta por Fernan-
do López Alsina, José Ar-
mas Castro ou Anselmo
López Carrera, necesaria
para profundar no estudo
da xénese e evolución dos
espazos urbanos galegos
durante a Idade Media.

Onoso é un país de moitos premios aínda que,
quizais, de poucos recoñecementos. Xavier
Seoane é coñecido e recoñecido como un po-

eta destacado da xeración dos oitenta, mais o seu con-
tributo ao ensaio humanístico aínda non foi nin é su-
ficientemente valorado. Xa no seu primeiro libro de
ensaios, Atravesar o espello (1999), facía unha diagno-
se lúcida do peso da cultura nas sociedades industria-
lizadas e no capitalismo rampante en que vivimos. O
seu segundo volume, O sol de Homero (2002), era un
marabilloso alegato a prol da poesía, buscándolle un
lugar no mundo e nas conciencias, procurando a súa
razón de ser e o seu cerne constitutivo. Tratábase, sen
dúbida, dunha das máis fermosas empresas literarias
realizadas por un poeta da nosa Terra na indagación
sobre o feito poético. Agora tócalle o turno a Saudar a
vida , a terceira entrega dese longo périplo reflexivo
que o autor emprendeu hai xa máis dunha década.

O pre-
sente volu-
me, escrito cun-
ha prosa magnífica e
precisa, está dividido en
dúas seccións. Na primeira, “Pervivencia e ventura do
soño humanístico”, explórase a historia e a continui-
dade do concepto do humanismo desde o seu nace-
mento histórico até aos nosos días.. Se o renacer cul-
tural do humanismo ten o seu alicerce na expansión
do universo de Gutenberg e no estudo das linguas
clásicas con toda a súa infinda cultura detrás, a segun-
da sección do libro, “O espertar vigoroso da ciencia e
da tecnoloxía”, presenta aos nosos ollos os perigos, as
dicifultades e as contundentes ameazas que os conti-
nuos avanzos científico-tecnolóxicos entrañan contra
esa sabedoría inmemorial.

Aquí o noso autor razoa apaixonadamente contra
a desaparición dese mundo de saber inmaterial,
contra os riscos dunha sociedade inundada de sa-
beres específicos e fragmentarios, que pode perder
pé ou o fío de Ariadna que conduce, no labirinto
cósmico, á nosa felicidade. Porque o mundo das
artes, das ideas, do espírito, completa o noso ser,
expándeo alén do material. A maxia e a poesía ta-
mén son formas de coñecemento. Esa realidade
simbólica, ese mundo de soños de que estamos fei-
tos, pervive alén de nós e da mazá que cae da árbo-
re para espertarnos do noso longo sono.

SEOANE, Xavier, Saudar a vida, Ed. Xerais, Vigo,
2007, 291 páxinas.

Entre os temas máis vi-
sitados na nosa narra-
tiva das últimas déca-

das o da Guerra Civil e o
franquismo ten un capítulo
destacado. Un río de
sangue e tinta, de
Pastor Rodríguez e
Román Arén, tenta
inventariar toda a
produción sobre o
particular, pois nas
súas máis de duas-
centas páxinas ofrece
un amplo repertorio
de títulos referidos á
“Guerra Civil espa-
ñola e o franquismo
na narrativa dos gale-
gos”, traballo que se
complementa con
apéndices sobre “a
Guerra Civil e o fran-
quismo en Galicia nos
autores foráneos”, ade-
mais de “noutros auto-
res relacionados con
Galicia” e con “novelas
sobre a Guerra Civil
traducidas ao galego” e
aínda sobre “a Guerra Ci-
vil española nos narradores
portugueses”.

A obra de Rodríguez e
Arén, especialmente valiosa
por ser a primeira que tenta
catalogar toda esta produ-
ción, presenta, malia o seu
indubidable interese, algúns
aspectos que nunha posible

f u -
tura re-
visión e am-
pliación deste in-
ventario poderían moi
ben mellorarse. Así, non
debería desbotarse o incluír
textos narrativos sobre do
tema que non aparecen de

Xosé Mi-
r a n d a ,
A n t ó n
Cortizas,
C. Suárez
Muíños, B.
González
Pérez, X. L.
V á z q u e z
S o m oz a ,
X. Domín-
guez Toxo e
un non pe-
queno et-
cétera. Ta-
mén axu-
daría resti-
tuír os co-
r r e c t o s
anos de na-
cenza a D.
Xohán Ca-
bana, X.
Chao Rego,

M. A. Laxe
Freire ou X. A.

Ventoso Mariño e dei-
xar descansar na paz eterna
aos que xa por desgraza se
nos foron, como Mario
Couceiro, Manuel María ou
Mariano Tudela. Viría ben,
igualmente, volver visitar as

lapelas dos libros descritos
e/ou certos manuais moi
coñecidos para poder subs-
tituír os interrogantes por
datos no nacemento/pasa-
mento e os lugares respecti-
vos de, por exemplo, X.
Constela Doce, Sebastián
Martínez-Risco, A. Patiño
Regueira, Elena Quiroga,
Xabier Quiroga ou Lorenzo
Varela. Ora ben, o eido no
que resta máis por facer é o
da bibliografía pasiva das
obras, no que ficaron es-
quecidas ducias e ducias de
entradas, pois é sabido que
libros como Intramundi, O
ladrón de esperma, En salva-
xe compaña, Homónima ou
A memoria do boi (dos que
non se achega absoluta-
mente ningún ítem analíti-
co) non só non quedaron
sen recensionar e estudar,
senón que se deu deles
cumprida conta. Secasí, coi-
do que Un río de sangue e
tinta é unha aposta necesa-
ria e pioneira que ha de ser-
vir de punto de partida tan-
to a P. Rodríguez e R. Arén
coma a outros para vindei-
ros volumes aínda máis
ambiciosos.

RODRÍGUEZ, Pastor e
ARËN, Román, Un río de
angue e tinta, Ed. A.C.
Barbantia/Concello de Boiro,
2007, 207 páxinas.

